
hamesha yehi chahti kay woh jald az jald fone rekh dey takey

momi call ker seke .... aur sobia ne mere lehje may aney wali tabdeeli
ko chand dinon may hi note ker lia tha aur ab woh mujse pooch rehi
thi aur may usay mutmain kerne ki koshish ker rehi thi.

“tum is waqt kisi aur ko call kerti ho?” usne yakdam baat badlte huwe
kaha.may aik lemhe kay liyay kuch bol nahi seki . mujhe tawaqgga nahi
thi kay waoh itni jaldi is tara ka koi nateeja akhaz kere gi.

“tum yeh kyun keh rehi ho?® mene apne lehje per kaboo patey huwe
mamool kay andaaz may kaha.

“kyunke aik do baar may fone rekhne kay baad kuch yaad aney per
tumhe dobara call kerti rehi hun magar tumhara fone engage milta

hay" usne kaha ..
“agar fone engage milta hay to kiya yeh zaroori hay kay har baar

may hi fone istemal ker rehi hun? mene jaan bogjh ker lehje may
khafgi latey huwey kaeha.

"tum ko pata hona chahyeh kay mere gher may mere ilawa bhi do
afraad rehte hein aur un may se aik university key professor hein .

baba fone kerte hoon gyeya unka koi fone ata hoga" gher iraadi tor
per meri wazahat lambi ho gye thi ..

